ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՆՈՅԵՄԲԵՐԻ 7-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ արդարադատության նախարարություն
	21.10.2021թ.

	
	N 01/27.1/33857-2021

	«Հայաստանի Հանրապետության կառավարության 2019 թվականի նոյեմբերի 7-ի N 1555-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	
Ընդունվել է ի գիտություն։ 

	2. ՀՀ ֆինանսների նախարարություն
	22.10.2021թ.

	
	N 01/8-4/17118-2021

	[bookmark: _GoBack] Ձեր 15.10.2021թ-ի N ՄՆ/ՍՀ-3-2/40795-2021 գրությամբ ներկայացված՝ «Հայաստանի Հանրապետության կառավարության 2019 թվականի նոյեմբերի 7-ի N 1555-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ, որով առաջարկվում է կարգավորել բնակարանի գնման վկայագրի միջոցով ՀՀ մանկատան շրջանավարտների և սաների բնակարանային խնդիրների լուծման հետ կապված որոշ հարաբերություններ (շահառուների շրջանակի ընդլայնում, շահառուների դիմումներն ընդունելու և բնակարանի գնման վկայագրերի գործողության վերջնաժամկետների երկարացում և այլն), առարկություններ չունենք:
Միաժամանակ առաջարկում ենք Նախագծի տեղեկանք հիմնավորման մեջ բացահայտել կապը ՀՀ կառավարության 2021-2026թթ-ի ծրագրի հետ, նկատի ունենալով, որ ծրագրի «4.6 Աշխատանք և սոցիալական պաշտպանություն» բաժնում ամրագրված է խոցելի խմբերին մշտական կամ ժամանակավոր կացարաններով ապահովելու նպատակը:
 (Նախագծի վերաբերյալ ՀՀ ֆինանսների նախարարության դիրքորոշումը աշխատանքային կարգով ստացվել էր 20.10.2021թ-ին)։
	
Ընդունվել է։ Հիմնավորումը լրամշակվել է։






